
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১৬
বেল্লিক রামায়ণ।






আশ্বিনের সেই দিন পূজার সময়।

রাজার বাড়ীতে মহাধূমে পূজা হয়॥

নিজ বাড়ী নয়, এই বেশ্যার বাড়ীতে।

হয় পূজা, সুধীজন, জানিও গো চিতে॥

কত লােক আসে যায় এই পূজাকালে।

অবারিত দ্বার এবে কি সন্ধ্যা সকালে॥

কত নাচ-গান হয় পূজার সময়।

আমাদের স্রোত যেন চারিধারে বয়॥

এই সে সময়ে মহা অষ্টমীর দিনে।

মাতাল সকলে অতি মদ্য আদি পানে॥

নিমন্ত্রণে কত লােক আসিল নিশায়।

তার মধ্যে দর্পবাবুটীও স্থান পায়॥

মােহিনীর সঙ্গে তার আছিল সম্প্রীত।

দুঁহু প্রাণে ভালবাসা ছিল যথােচিত॥

রাজার ভয়েতে কিন্তু না করে প্রকাশ।

ভবিষ্যে নির্ভর মাত্র করি রাখে আশ॥

যদি ভবিষ্যতে ঘটে কোন সদুপায়।

দোঁহে দুঁহু প্রাপ্তে সুখ দিবে দুজনায়॥

বিবাহিত রাজার সে নাহি ছিল বটে।

তথাপিও রােকশােধ সহজে না ঘটে॥

দশ বৎসরের ‘বন্দোবস্ত’ করা ছিল।

কড়ারে করিয়ে বদ্ধ রাজা রেখেছিল॥

